
Avatara Bodhah

அவதாரபோ³த: ⁴

ராமநவம்யாம் - மேஷே புநர்வஸௌ
சைத்ரமாஸே ஸிதே பக்ஷே நவம்யாம் ச புநர்வஸௌ ।
மத்⁴யாஹ்நே கர்கடே லக்³நே ஜாதோ ராம:ஸ்வயம் ஹரி:॥ 1॥
க்ரு’ஷ்ணஜயந்தீ -ஸிம்ஹே ரோஹிண்யாம்

ஸிம்ஹமாஸேऽஸிதே பக்ஷே ரோஹிண்யாமஷ்டமீதிதௌ² ।
சரமார்த²ப்ரதா³தாரம் க்ரு’ஷ்ணம் வந்தே³ ஜக³த்³கு³ரும் ॥ 2॥
ஸிம்ஹஜயந்தீ - வ்ரு’ஷே ஸ்வாத்யாம்

வ்ரு’ஷபே⁴ ஸ்வாதிநக்ஷத்ரே சதுர்த³ஶ்யாம் ஶுபே⁴ தி³நே ।
ஸந்த்⁴யாகாலேऽநுஜே யுக்தே ஸ்தம்போ⁴த்³பூ⁴தோ ந்ரு’கேஸரீ ॥ 3॥
ஶ்ரீமந்ந்ரு’ஸிம்ஹ விப⁴வே க³ருட³த்⁴வஜாய

தாபத்ரயோபஶமநாய ப⁴வௌஷதா⁴ய ।
த்ரு’ஷ்ணாரிவ்ரு’ஶ்சிகஜலாக்³நிபு⁴ஜங்க³ரோக³-
க்லேஶவ்யயாயஹரயே கு³ரவே நமஸ்தே ॥ 4॥
ஶ்ரீரங்க³நாதா²விர்பா⁴வ: -கும்ப⁴ ரோஹிண்யாம்

தபஸ்யே மாஸி ரௌஹிண்யாம் தடே ஸஹ்ய பு⁴வ:ஸ்தி²தம் । (தடே காவேர்யா:)
ஶ்ரீரங்க³ஶாயிநம் வந்தே³ ஸேவிதம் ஸர்வதே³ஶிகை:॥ 5॥
ஶ்ரீஸ்தநாப⁴ரணம் தேஜ:ஶ்ரீரங்கே³ஶயமாஶ்ரயே ।
சிந்தாமணிமிவோத்³ப்⁴ராந்தமுத்ஸங்கே³ऽநந்தபோ⁴கி³ந:॥ 6॥
காஞ்சீதே³வராஜாவிர்பா⁴வ: - மேஷே ஹஸ்தே

சைத்ரமாஸே ஸிதே பக்ஷே சதுர்த³ஶ்யாம் திதௌ²முநே ।
ஶோப⁴தே ஹஸ்தநக்ஷத்ரே ரவிவாரஸமந்விதே ॥ 7॥
வபாஹோமே ப்ரவ்ரு’த்தே து ப்ராத:ஸவநகாலிகே ।
தா⁴துருதரவேத்³யாம் து ப்ராது³ராஸீஜ்ஜநார்த³ந:॥ 8॥
வபாபரிமலோல்லாஸலாஸிதாத⁴ரபல்லவம் ।

அவதாரபோ³த:⁴

முக²ம் வரத³ராஜஸ்ய முக்³த⁴ஸ்மிதமுபாஸ்மஹே ॥ 9॥
திருநாராயணாவிர்பா⁴வ: - மீநே ஹஸ்தே

ஸநத்குமாரரக்ஷார்த²மாக³தம் ப்³ரஹ்மண: பதா³த் ।
யது³ஶைலஸ்தி²தம் மீநே ஹஸ்தே நாராயணம் ப⁴ஜே ॥ 10॥
ஶ்ரீவேங்கடேஶாவிர்பா⁴வ: - கந்யாயாம் ஶ்ரவணே

கந்யாஶ்ரவணஸஞ்ஜாதம் ஶ்ரீஶேஷாசலவாஸிநம் ।
ஸர்வேஷாம் ப்ரத²மாசார்ய ஶ்ரீநிவாஸமஹம் ப⁴ஜே ॥ 11॥
ஶ்ரீவேங்கடாசலாதீ⁴ஶம் ஶ்ரீயாத்⁴யாஸிதவக்ஷதம் ।
ஶ்ரிதசேதநமந்தா³ரம் ஶ்ரீநிவாஸமஹம் ப⁴ஜே ॥ 12॥
லக்ஷ்ம்யாவிர்பா⁴வ: - மீநே உத்தராபா²ல்கு³ந்யாம்

பா²ல்கு³நோத்தரபா²ல்கு³ந்யாம் ஸம்பூ⁴தாம் ஶ்ரியமாஶ்ரயே ।
விஷ்ணோர்தி³வ்யபதா³ம்போ⁴ஜக⁴டகாம் தத்பதா³ஶ்ரிதாம் ॥ 13॥
நம:ஶ்ரீரங்க³நாயக்யை யத்³பூ⁴விப்⁴ரமபே⁴த³த: ।
ஈஶேஶிதவ்யவைஷம்யநிம்நோந்நதமித³ம் ஜக³த் ॥ 14॥
கோ³தா³விர்பா⁴வ: - கர்கே பூர்வாபா²ல்கு³ந்யாம்

கர்கடே பூர்வபா²ல்கு³ந்யாம் துளஸீகாநநோத்³ப⁴வாம் ।
பாண்ட்³யே விஶ்வம்ப⁴ரம் கோ³தா³ம் வந்தே³ஶ்ரீரங்க³நாயகீம் ॥ 15॥
நீலாதுங்க³ஸ்தநகி³ரிதடீஸுப்தமுத்³வோத்⁴ய க்ரு’ஷ்ணம்

பாரார்த்²யம் ஸ்வயம் ஶ்ருதிஶதஶிர:ஸித்³த⁴மத்⁴யாபயந்தீ ।
ஸ்வோச்சி²ஷ்டாயாம் ஸ்ரஜிநிக³லிதம் யா ப³லாத்க்ரு’த்ய பு⁴ங்க்தே

கோ³தா³ தஸ்யை நம இத³மித³ம் பூ⁴ய ஏவாஸ்து பூ⁴ய:॥ 16॥
ஸரோயோகி³ஸ்வாம்யாவிர்பா⁴வ:

துலாயாம் ஶ்ரவணே ஜாதம் காஞ்ச்யாம் காஞ்சநவாரிஜாத் ।
த்³வாபரே பாஞ்சஜந்யாம்ஶம் ஸரோயோகி³நமாஶ்ரயே ॥ 17॥

பூ⁴தயோக்³யாவிர்பா⁴வ:

துலாத⁴நிஷ்டா²ஸம்பூ⁴தம் பூ⁴தம் கல்லோலமாலிந: ।
தீரே பு²ல்லோத்பலே மல்ல்யாம் புர்யாமீடே³ க³தா³ம்ஶகம் ॥ 18॥

மஹதா³ஹ்வயாவிர்பா⁴வ:

துலாஶதபி⁴ஷாஜாதம் மயூராயுரகைரவாத் ।

அவதாரபோ³த:⁴

மஹாந்தம் மஹதா³க்²யாதம் வந்தே³ஶ்ரீநந்த³காம்ஶகம் ॥ 19॥
யோகி³வாஹநாவிர்பா⁴வ:

வ்ரு’ஶ்சிகே ரோஹிணீஜாதம் ஶ்ரீபாணம் நிசுலாபுரே ।
ஶ்ரீவத்ஸாம்ஶம் கா³யகேந்த்³ரம் முநிவாஹநமாஶ்ரயே ॥ 20॥

ப⁴க்தாங்க்⁴ரிரேண்வாவிர்பா⁴வ:

கோத³ண்ட³ஜ்யேஷ்டா²நக்ஷத்ரே மண்ட³ம் கு³டி³புரோத்³ப⁴வம் ।
சோலோர்வ்யாம்வநமாலாம்ஶம் ப⁴க்தாங்க்⁴ரிரேணுமாஶ்ரயே ॥ 21॥

ஶ்ரீப⁴க்திஸாராவிர்பா⁴வ:

மகா⁴யாம் மகரே மாஸே சக்ராம்ஶம் பா⁴ர்க³வோத்³ப⁴வம் ।
மஹீஸாரபுராதீ⁴ஶம் ப⁴க்திஸாரமஹம் ப⁴ஜே ॥ 22॥

ஶ்ரீகுலஶேக²ராவிர்பா⁴வ:

கும்பே⁴ புநர்வஸௌ ஜாதம் கேரலே சோலபட்டநே ।
கௌஸ்துபா⁴ம்ஶந்த⁴ராதீ⁴ஶம் குலஶேக²ரமாஶ்ரயே ॥ 23॥
ஶ்ரீமது⁴ரகவ்யாவிர்பா⁴வ:

மேஷே சித்ரஸமுத்³பூ⁴தம் பாண்ட்³யதே³ஶே க³தா³ம்ஶகம் ।
ஶ்ரீபராங்குஶஸத்³ப⁴க்தம் மது⁴ரம் கவிமாஶ்ரயே ॥ 24॥
ஶட²கோபாவதார: - வ்ரு’ஷபே⁴ விஶாகா²யாம்

வ்ரு’ஷபே⁴ து விஶாகா²யாம் குருகாபுரிகாரிஜம் ।
பாண்ட்³யதே³ஶே கலேராதௌ³ ஶடா²ரிம் ஸைந்யபம் ப⁴ஜே ॥ 25॥
மாதா பிதா யுவதயஸ்தநயா விபூ⁴தி:
ஸர்வம் யதே³வ நியமேந யத³ந்வயாநாம் ॥
ஆத்³யஸ்ய ந:குலபதேர்ப³குலாபி⁴ராமம்
ஶ்ரீமத்தத³ங்க்⁴ரியுக³ளம் ப்ரணமாமி மூர்த்⁴நா ॥ 26॥
பரகாலாவதார: - வ்ரு’ஶ்சிகே க்ரு’த்திகாயாம்

வ்ரு’ஶ்சிகே க்ரு’த்திகாஜாதம் சதுஷ்கவிஶிகா²மணிம் ।
(சதுஷ்கவிஶிகா²மணிம் -சத்வார: கவய: தேஷாம் ஶிகா²மணிம்)
ஷட்ப்ரப³ந்த⁴க்ரு’தம் ஶார்ங்க³மூர்திம் கலிஹமாஶ்ரயே ॥ 27॥
கலயாமி கலித்⁴வம்ஸம் விகலோகதி³வாகரம் ।

avatArabodhaH.pdf 3



அவதாரபோ³த:⁴

யஸ்ய கோ³பி: ⁴ ப்ரகாஶாபி⁴ராவித்³யம் நிஹதம் தம:॥ 28॥ (ஆவித்³யம் -அவித்³யாயா
ப⁴வம்)

ராமாநுஜாசார்யாவதார: - மேஷே ஆஜயாம்
ஆர்த்³ராமேஷப⁴வம் விஷ்ணோர்த³ர்ஶநஸ்தா²பநோத்ஸுகம் ।
துண்டீ³ரமண்ட³லே ஶேஷமூர்தி ராமாநுஜம் ப⁴ஜே ॥ 29॥
யோ நித்யமச்யுதபதா³ம்பு³ஜயுக்³மருக்ம-
வ்யாமோஹதஸ்ததி³தராணி த்ரு’ணாய மேநே ।

அஸ்மத்³கு³ரோர்ப⁴க³வதோऽஸ்யத³யைகஸிந்தோ⁴
ராமாநுஜஸ்ய சரணௌ ஶரணம் ப்ரபத்³யே ॥ 30॥

தா³ஶரத்²யவதார: - மேஷே புநர்வஸௌ
மேஷே புநர்வஸுதி³நே பாஞ்சஜந்யாம்ஶஸம்ப⁴வம் ।
யதீந்த்³ரபாது³காபி⁴க்²யம் வந்தே³ தா³ஶரதி²ம் கு³ரும் ॥ 31॥
பாது³கே யதிராஜஸ்ய கத²யந்தி யதா³க்²யயா ।
தஸ்ய தா³ஶரதே:² பாதௌ³ ஶிரஸா தா⁴ரயாம்யஹம் ॥ 32॥
கூரேஶாவதார: - மகரே ஹஸ்தே

மகரே ஹஸ்தநக்ஷத்ரே ஸர்பநேத்ராம்ஶஸம்ப⁴வம் ।
ஶ்ரீமத்கூரகுலாதீ⁴ஶம் ஶ்ரீவத்ஸாங்கமஹம் ப⁴ஜே ॥ 33॥
ஶ்ரீவத்ஸசிஹ்நமிஶ்ரேப்⁴யோ நம உக்திமதீ⁴மஹி ।
யது³க்தயஸ்த்ரயீகண்டே² யாந்தி மங்க³ளஸூத்ரதாம் ॥ 34॥
ரம்யஜாமாத்ரு’முந்யவதார: - துலாயாம் மூலே

துலாயாமதுலே மூலே பாண்ட்³யே குந்தீபுரே வரே ।
ஶ்ரீஶேஷாம்ஶோத்³ப⁴வம் வந்தே³ ரம்யஜாமாதரம் முநிம் ॥ 35॥
ஶ்ரீஶைலேஶத³யாபாத்ரம் தீ⁴ப⁴க்த்யாஹிகு³ணார்ணவம் ।
யந்தீந்த்³ரப்ரவணம் வந்தே³ ரம்யஜாமாதரம் முநிம் ॥ 36॥
இதி ப்ரோக்தா ஸமாஸேந(1) விஷ்ணோப⁴க்தஜநஸ்ய ச ।
ஆவிர்பா⁴வாவதாரேஷு பட²நீயா கு³ணாவலீ ॥ 37॥
இதி அவதாரபோ³த: ⁴ ஸமாப்த:॥
(1) விஸ்தரேண து ஸ்வஸ்வகு³ருஸகாஶாத³தி⁴க³ந்தவ்யா ।

4 sanskritdocuments.org



அவதாரபோ³த:⁴

க்³ரந்த²விஸ்தரப⁴யாந்நாத்ர லிகி²தா । அதி⁴கமாஸே ப்ராப்தே து ஸிம்ஹஸங்க்ரமே
பா⁴த்³ரபதே³ऽபி யதி³ ஜந்மாஷ்டமீ ப⁴வேத்ததா³ தாவத்பர்யந்தம் தோ³லோத்ஸாஹம்
குர்வீதேதி கேஷாஞ்சிந்மதம் ।

